
Timip nunatsinnut attuumassuteqanngitsup innuttaassusaa pillugu § 37 
naapertorlugu akissut 

Asasara Ineqi Kielsen , 

Inatsisartut suleriusaat naapertorlugu timip nunatsinnut attuumassuteqanngitsup 
innuttaassusaa pillugu apeqquteqaravit qujanaq. Apeqqutit ataani akissavara. 

Apeqqut: 

Nunatsinni innuttaassuseqanngitsup toqukkut qimagunnerani timaa qanoq 
pineqartussaava? 

Akissut: 
Inuk peqqinnissaqarfimmit suliarineqartilluni toqukkut qimaguttoq nakorsiatut 
isigineqarunnaartarpoq. Taamaattumik peqqinnissaqarfik toqusup 
angerlartinneqarnissaanut aningaasartuutinik matussusiisussaatitaanngilaq. 

Innuttaasut nunatsinnut attuumassuteqanngitsut nunatsinnut aallannginnerminni 
tikeraannginnerminnilu angalanermi napparsimalernissamut sillimmasertariaqarput 
napparsimalernermut toqukkullu qimagunnermut atatillugu aningaasartuutinik 
matussusiisussam ik. 

Toqukkut qimaguttoq nunatsinnut attuumassuteqanngippat peqqinnissaqarfik 
pisariaqartitsineq naapertorlugu toqusup angerlartinnissaanut ilaqutaasut 
pilersaarusiorneranni ikiuuttarpoq. Sumiiffinni atukkat apeqqutaatillugit toqukkut 
qimaguttoq assartorneqarnissami tungaanut toqusut inaannut, imaluunniit 
tamatumunnga assingusumut, inissinneqassaaq. 

Toqukkut qimaguttut nunatsinnit assartorneqartussat tamarmik oqaatsini marlunni 
(qallunaatutltuluttut imaluunniit qallunaatutlfranskisut) inerlugu suliamik toqusunut 
passeqarnissaat piumasaqaataasarpoq. Toqusunut passimi toqusoq 
tuniluussinnaasumik nappaateqarnersoq allanneqartarpoq. Toqusunut passi 
inerlugu suliarineqassappat toqusimanermut uppernarsaat ilanngullugu 
nassiunneqartariaqarpoq. 

Sumiiffimmi suliffeqarfik nassiussuinermik aallutalik isumasioqatigalugu toqusup 
angerlartinneqarnissaa pilersaarusiorneqartarpoq, suliffeqarfiullu toqusup ilaqutai 
sillimmasiisarfialuunniit assartuussinermut, ilaatigut illerfimmut, aqerlorterinermut 
assigisaannullu, aningaasartuutinut akileeqqusarpai. 

INATSISARTUT 

Januaari 3.-at, 2017 

Inatsisartut suleriaasianni § 37 naapertorlugu matumuuna Naalakkersuisunut imaattunik 

apeqquteqaatinik saqqummiussivunga: 

Apeqqutit: 

Nunatsinni innuttaassuseqanngitsup toqukkut qimagunnerani timaa qanoq 

pineqartussaava? 

(lnatsisartuni ilaasortaq Ineqi Kielsen, Siumut) 

Tun ngavilersu utit: 

Nunatsinni innuttaassuseqalernissamut qinnuteqacsimanermi itigartitaasimasup toqukkut qima­

gunnerani periutsit suut atorneqarnersut tusassallugu pingaartippara. 

Ulluni atuuttuni inuit amerliartorput naalagaaffiup ataani nunatsinni najugaqarlutik innuttaas­

suseqalernissamik qinnuteqartartut. Taakkulu toqukkut qimagunneranni periusissat qanoq 

ittuuppat? kiisalu qimaguttup timaanik naalagaaffimmut aggerfianut utertitsisoqassappat 

piumasaqaatit qanoq ittuuppat? 

Apeqquteqaatima tiguneraniit ullut suliffiusut qulit ingerlanerani paasissutissiilluartumik 

siunissamullu takorluiilluartumik akineqarsimanissara qilanaarivara. 


